NAMA KITA

NAMA SEKOLAH

ALAMAT SEKOLAH
                                                                                                     18 November 2009

Pengarah,
Bahagian Pengurusan Sekolah Harian,

Kementerian Pelajaran Malaysia,

Aras 3 & 4, Blok e2, Kompleks E,

Pusat Pentadbiran Kerajaan Persekutuan,

62604 Putrajaya.

(u.p: Sektor Pengurusan Sekolah Rendah)

Melalui dan Salinan :

GURU BESAR
NAMA SEKOLAH
Tuan/Puan,

RAYUAN PERMOHONAN PERTUKARAN ANTARA NEGERI 

Perkara di atas dengan segala hormatnya dirujuk.

Adalah saya (NAMA, No K/P:, No fail peribadi telah memohon pertukaran antara negeri bagi guru-guru terlatih sekolah rendah baru-baru ini secara dalam talian. Dukacitanya permohonan saya telah ditolak. Oleh yang demikian saya ingin merayu kepada pihak tuan agar dapat menerima rayuan permohonan saya untuk berpindah ke negeri Selangor atau mana-mana negeri yang mempunyai kekosongan di semenanjung memandangkan sukar untuk saya memohon bagi mengajar di negeri kelahiran saya sendiri iaitu di Negeri Kelantan kerana kekurangan kekosongan di sana.

2.
 Untuk makluman pihak tuan, saya mengalami tekanan emosi ketika berkhidmat di sini. Walaupun sudah hampir setahun bertugas, saya masih merasakan tekanan itu. Keadaan ini banyak mempengaruhi prestasi kerja saya menyebabkan kadang-kadang saya tidak dapat mengawal emosi saya. Masalah kerja dan kawasan persekitaran ini menyebabkan saya sangat-sangat tertekan dan menyebabkan saya sentiasa murung. Tekanan emosi ini kadang-kadang menyebabkan timbulnya masalah antara saya dan pihak sekolah. Saya amat berharap agar dipertimbangkan untuk ditukarkan kerana saya telah mencuba untuk mencurah bakti di sini selama setahun. Tekanan emosi ini menjadi penghalang untuk saya menjalankan tugas saya dengan lebih baik dan dedikasi. Saya tidak mahu dianggap sebagai bermasalah sedangkan saya mampu memberikan komitmen yang lebih baik sekiranya berkhidmat di semenanjung.  
3.
Selain itu, ayah saya juga adalah pengidap kencing manis. Saya merupakan satu-satunya harapan keluarga untuk menjaga mereka kerana adik beradik yang lain mempunyai tugas masing-masing. Keadaan sekolah yang tiada kemudahan komunikasi menyukarkan saya berhubung dengan ibubapa saya. Walaupun terdapat telefon awam namun sangat susah menggunakannya kerana telefon yang satu ini digunakan oleh semua warga sekolah dan penduduk Nanga Bangkit. Kadang-kadang walaupun mendapat panggilan dari keluarga,saya tidak dapat menggunakan telefon tersebut kerana digunakan oleh orang lain. Saya ingin berkhidmat di negeri yang berhampiran dengan negeri saya memandangkan agak sukar untuk berkhidmat di kampung sendiri. 
4.
Saya merayu agar diberi pertimbangan yang sewajarnya daripada pihak tuan  agar meluluskan permohonan saya kerana risau dengan keselamatan diri di mana perjalanan pergi dan balik untuk ke Pekan Song perlu menyusuri laluan sungai dengan ancaman jeram yang sangat berbahaya dan mengambil masa lebih kurang 3 jam setengah. Sebarang kejadian buruk yang menimpa diri saya amatlah mendukacitakan keluarga kerana saya  merupakan tempat keluarga bergantung dan juga satu-satunya anak yang menjadi harapan untuk mengubah keluarga kami. Saya  khuatir sekiranya berlaku apa-apa kejadian buruk  terhadap  diri saya kerana saya langsung tidak tahu berenang. Keselamatan saya sebenarnya tidak terjamin kerana perahu yang kami naiki kecil dan penuh dengan muatan. Jaket keselamatan jarang dapat digunakan kerana keadaan perahu yang penuh dengan penumpang. Kami juga sukar untuk keluar ke pekan kerana hanya sebuah perahu keluar ke pekan dan itupun seawal 5.30 pagi.
Sekali lagi saya merayu agar permohonan saya ini mendapat pertimbangan yang sewajarnya. Segala pertimbangan dari pihak tuan saya dahului dengan ucapan jutaan terima kasih.
Sekian terima kasih.


‘BERKHIDMAT UNTUK NEGARA’
 Yang benar,

  …………………………………………………..
(NAMA)
 IC

S.K;

1. Pengarah Pelajaran _________________________
2. Pegawai Pelajaran Daerah ________________
3. Guru Besar SEK KEB ________________
